
FIASKO - ZICK LANGER ZICK 

Zick langer Zick bes do dat Beste wat ich han 
Zick langer Zick häls Do ming Jlöck en dinger Hand 

Wann ich nit brav ben mähs do mich janz schnell parat 
Un ich dank dem leeven Herrjott dat hä mir dich jejovven hät 

  
Nor mir zwei jonn durch Jod un Schlääch 

För alle Zick dä janze Wäch 
Un wenn do laachs hell wie de Sonn schingk 

Säht mir ming Hätz dat ich bei dir richtich ben 
  

Zick langer Zick jonn ich met Dir durch Deck un Dönn 
Un zickdäm jiss Do mingem Levve ene Senn 

Zick langer Zick hängk uns Schloss ald an der Bröck 
Un der Schlössel deef em Rhing dä höllt keiner mih zoröck 

  
Weil do su bes wie do bes 

Un immer widder zo mir steihs 
Un wenn do laachs hell wie de Sonn schingk 
Säht mir ming Hätz dat ich bei dir richtig ben 

Säht mir ming Hätz 
Mir ming Hätz


